
 

 

 

Savez općina i gradova Federacije Bosne i Hercegovine u okviru projekta „Podrška razvoju 
uslužno orijentisane lokalne samouprave u Federaciji Bosne i Hercegovine", tokom juna/lipnja i 
jula/srpnja mjeseca ove godine organizirao je sedam obuka na temu: "Uključenje građana i 
organizacija civilnog društva u procese donošenja odluka na lokalnom nivou". Obuke su 
provedene u partnerskim općinama i gradovima u projektu ReLOaD, i to: Vitez (20.06.2018.), 
Jablanica i Vogošća (21.06.2018.), Tuzla (25.06.2018.), Travnik (4.07.2018.), Kakanj 
(5.07.2018.) i Centar Sarajevo (12.07.2018.). Tokom septembra/rujna obuke će se održat još u 
općinama: Gradačac, Stari Grad Sarajevo, Tešanj i Maglaj.  
 
Na provedenim obukama angažovani su treneri koji izabrani putem javnog poziva i koji su 
prošli trening trenera, i to: dr.sci Drago Martinović, Ravnatelj Uprave civilne zaštite Županije 
Zapadnohercegovačke; dr.sci Muamer Hodžić; Amra Hamzić, rukovodilac Službe za internu 
reviziju - glavni interni revizor, Grad Tuzla; Selma Velić, šefica Sektora za lokalni razvoj, 
Općina Stari Grad Sarajevo. 

Cilj obuka je bio upoznati vijećnike sa važnošću, prednostima i oblicima građanskog učešća u 
donošenju odluka na lokalnom nivou. Polaznici su imali priliku da se upoznaju sa primjerima iz 
prakse kada je riječ o učešću građana i OCD u donošenju odluka, sa posebnim akcentom na 
mogućnosti ranog uključivanja u ove procese. 

Modul obuke je pripremljen u okviru Regionalnog programa lokalne demokratije na Zapadnom 
Balkanu (ReLOaD) koji finansira Evropska unija (EU) a sprovodi Razvojni program Ujedinjenih 
nacija (UNDP). Aktivnosti projekta „Podrška razvoju uslužno orijentisane lokalne samouprave u 
Federaciji Bosne i Hercegovine" naslanjaju se na projekat ReLOaD. 

Slike sa svih obuka možete pogledati na sljedećem linku: https://flic.kr/s/aHsmefUdHJ 

SAVEZ OPĆINA I GRADOVA FBIH REALIZIRAO SEDAM NOVIH OBUKA ZA 
VIJEĆNIKE U PARTNERSKIM ReLOaD OPĆINAMA/GRADOVIMA  

U s l u g e   S a v e z a 
 
PRAVNO SAVJETOVALIŠTE: 
Selma Fišek, viši saradnik za pravna 
pitanja 
fax: + 387 33 552 810 
selma@sogfbih.ba 

(25.06.2018) 

POKLON TVORNICE CEMENTA  KAKANJ KAKANJSKIM MALIŠANIMA:  
Uz gradsko šetalište bit će postavljeni novi 
tobogani, ljuljačke, klackalice, klupe i drugi 
mobilijar za odmor, igru i zabavu, a podloga više 
neće biti šljunak, nego tartan kako bi mališani bili 
sigurni pri igri 
U okviru sveobuhvatnih i obimnih radova na temeljitoj i potpunoj 
rekonstrukciji centralnog gradskog dijela Kaknja koje finansira i 
realizira Općina Kakanj, bit će izvršena i zamjena, te obogaćivanje parkovskog i dječijeg mobilijara uz gradsko šetalište, a 
za ovu aktivnost koja će razveseliti kakanjske mališane zahvaljujemo Tvornici cementa Kakanj koja je u tu svrhu donirala 
40.000 KM. 
Planirano je da se zahvaljujući donaciji Tvornice cementa Kakanj uz gradsko šetalište postave novi tobogani, ljuljačke, 
klackalice, klupe i drugi mobilijar za odmor, igru i zabavu, a podloga više neće biti šljunak, nego tartan kako bi mališani bili 
sigurni pri igri. 
Tvornica cementa Kakanj kontinuirano, iz godine u godinu, osluškuje potrebe kakanjske lokalne zajednice, a poseban 
senzibilitet pokazuje prema djeci i mlađim naraštajima o čemu svjedoči izgradnja nekoliko dječijih igrališta i sportskih 
poligona, ali i brojne druge aktivnosti kojima se pomaže građanima Kaknja (donacije računara školama, pomoć u vrijeme 
poplava, podrška kulturi i sportu…). 
Kakanjska cementara postiže vrhunske poslovne rezultate, a istovremeno pokazuje i poseban senzibilitet prema prirodi i 
okolišu, te istančan osjećaj za potrebe i želje građana Kaknja. Ovakva praksa može poslužiti i kao primjer drugima. 
Hvala Tvornici cementa Kakanj.  

 
U Sarajevu je, 19.06.2018. godine, održana zajednička sjednica Komisije za imovinska pitanja, 
prostorno uređenje, stambeno-komunalne djelatnosti i zaštitu životnog okoliša, Komisije za 
ustavna i zakonodavna pitanja, Komisije za ekonomski razvoj općina i gradova i finansije i 
Komisije za razvoj i unapređenje lokalne samouprave. 
 
Na sjednici je vođena rasprava o: 
-  Nacrtu zakona o koncesijama - prijedlozima za izmjenu;  
-  Inicijativama dostavljenim iz općina Tuzla (donošenje Zakona o izmjenama i dopunama 
Zakona o stvarnim pravima) i Općinskog vijeća Visoko (vraćanje Zakona o zdravstvenom 
osiguranju u parlamentarnu proceduru;  
- Inicijativi za davanje autentičnog tumačenja odredbi 3. i 6. tačka m) Zakona o porezu na 
promet nekretnina ZE-DO kantona;  
-  Usaglašavanju propisa o građevinskom zemljištu sa odredbama Zakona o stvarnim pravima;  
-  Podzakonskim aktima Zakona o razvojnom planiranju i upravljanju razvojem;  
-  Projektima koje implementira Savez i  
-  Aktuelnoj migrantskoj krizi.  
 
Nakon rasprave, doneseni su zaključci: 
- Od Federalnog ministarstva prostornog uređenja tražiti da predstavnik Saveza obavezno 
bude član Radne grupe za izradu Zakona o koncesijama;  
- Da materijal za ovu oblast, koji je pripremio Savez, bude osnova za izradu Zakona o 
koncesijama;  
- Pri izradi  Zakona o koncesijama insistirati na osnovnim elementima koji definišu  interes 
jedinica lokalne samouprave u oblasti koncesija (potpuno preciziranje nadležnost jedinica 
lokalne samouprave, jedinice lokalne samouprave  moraju imati stvarnu imovinsku korist, 
dosljednost u provođenju Ugovora o koncesiji, odnosno, jedinicama lokalne samouprave data 
mogućnost nadzora nad realizacijom istih);  
- Podržati Inicijativu Grada Tuzla za donošenje Zakona o izmjenama i dopunama Zakona o 
stvarnim pravima;  
- Podržati Inicijativu Općinskog vijeća Visoko za donošenje Zakona o o obaveznom 
zdravstvenom osiguranju;  
- Ministarstvu finansija Zeničko-dobojskog kantona uputi dopis u kome će se navesti da Savez 
općina i gradova FBiH nema mandat da daje autentična tumačenja odredbi zakona (jedini 
ovlašteni organ za davanje autentičnog  tumačenja odredbi zakona je Skupština kantona);  
- U Radnu grupu za usaglašavanje propisa o građevinskom zemljištu sa odredbama Zakona 
ostvarnim pravima imenovati Konjičanin Damira, Općina Centar i Deronjić Marinu, Grad Mostar;  
-  Podržati podzakonske akte Zakona o razvojnom planiranju i upravljanju razvojem i dostaviti 
ih svim jedinicama lokalne samouprave, kako bi se o njima očitovali i dali svoje mišljenje, 
prijedloge i sugestije;  
- Usvojiti informacije o projektima koje implementira Savez;  
- Traži od nadležnih institucija vlasti upute o postupanju lokalnog nivoa u slučaju pojave 
migranata i, u vezi s tim, prateću finansijsku podršku. 

ODRŽANA ZAJEDNIČKA SJEDNICA SKUPŠTINSKIH TIJELA SAVEZA 

KORISNI LINKOVI ZA 
PREDPRISTUPNE FONDOVE EU: 

www.southeast-europe.net 
www.adriaticipacbc.org 
www.interregadriatico.it 
www.europa.ba 
www.cbib-eu.org 
www.cbc.bih-mne.org 
www.srb-bih.org 
www.cbc-cro-bih.net 
www.programmemed.eu 
www.tacso.org 
www.euroinfocentar.ba 
www.balkanfund.org 
www.eurelsmed.com 
www.eacea.ec.europa.eu 

KAKANJ POSJETIO DR.SC MARKO JEČIĆ, GRADONAČELNIK GRADA KNINA 
(REPUBLIKA HRTVATSLA) 

U četvrtak 5.7.2018. godine Kakanj je 
posjetio dr.sc Marko Jelić, gradonačelnik 
Grada Knina (Republika Hrvatska) sa 
saradnicima. 
Domaćini prijema koji je upriličen u uredu 
načelnika Općine Kakanj bili su načelnik 
Nermin Mandra i predsjedavajući 
Općinskog vijeća Kakanj Slaven Katičić. 
“Razlog posjete Kaknju je prijateljstvo iz 
razloga što je veliki broj mojih 
sugrađana porijeklom iz vaše općine. 
Čak i naš potpredsjednik Gradskog 
vijeća je Kakanjac, a u prošlom sazivu je bio i predsjednik Gradskog vijeća, i stoga je on, kao 
patriot, kao neko ko osjeća domoljublje i prema Kaknju i prema Bosni i Hercegovini, pozvao nas 
kao gradsku upravu da, u dogovoru sa načelnikom i službama Općine Kakanj, dođemo ovdje i 
da pokušamo dogovoriti buduću saradnju i da počnemo kontakte koji će rezultirati suradnjom”, 
rekao je u izjavi za medije gradonačelnik Knina dr.sc Marko Jelić. 
“Pored sentimentalne veze o kojoj je kolega iz Knina govorio, zbog velikog broja Kakanjaca 
koji danas žive i rade u Kninu, i koji i na ovaj način žele da sačuvaju vezu sa svojom općinom 
Kakanj i svojom BiH, ovu posjetu možemo posmatrati i sa drugog aspekta. Republika Hrvatska je 
članica Evropske unije i to je država koja je prošla kroz jedan period kroz kojeg mi trebamo 
proći, pa nam stoga može biti putokaz na našem putu ka evropskim integracijama. Meni je 
zadovoljstvo jer su kolege iz Knina ponudili saradnju, podršku i pomoć i da su ponudili svoja 
iskustva za nas i našu razvojnu agenciju i za sve ono što nam slijedi na putu ka Evropskoj uniji. 
Dogovarali smo i saradnju na kulturnom i sportskom planu  i o tome ćemo govoriti kada 
definišemo modalitete saradnje u budućem periodu”, rekao je u izjavi za medije načelnik 
Općine Kakanj Nermin Mandra. 
Razmijenjeni su i prigodni darovi. Načelnik Općine Kakanj Nermin Mandra uručio je 
gradonačelniku Knina reljef sa motivima sa Zgošćanskog stećka, dok je gradonačelnik Jelić 
načelniku Kaknju uručio Monografiju “2025 godina grada Knina”. 
Nakon prijeme u uredu načelnika upriličen je obilazak općinskih službi, a potom i posjeta 
Franjevačkom samostanu u Kraljevoj Sutjesci. 

U SUBOTU 7. JULA U 11.00 SATI U GRADSKOM SPOMEN-PARKU U KAKNJU 
OKUPLJANJE I POLAZAK KAKANJSKIH UČESNIKA OVOGODIŠNJEG “Marša mira” 

U subotu 7. jula u 11.00 sati 
u Gradskom spomen-parku 
u Kaknju okupljanje i 
polazak kakanjskih učesnika 
ovogodišnjeg “Marša mira” 
U subotu, 7. jula 2018. 
godine, u Gradskom spomen
-parku u Kaknju, u 11:00 
sati, bit će upriličeno 
okupljanje građana Kaknja 
koji će učestvovati u 
ovogodišnjem Memorijalnom 
pohodu “Marš mira” od 
Nezuka u općini Sapna do 
Srebrenice. 
U Gradskom spomen-parku 

će biti upriličena i prigodna obraćanja, te polaganje cvijeća, nakon čega će  kakanjski učesnici 
“Marša mira”  pješke proći gradskom jezgrom Kaknja do sahat-kule odakle će dalje prema Nezuku 
krenuti autobusima. 
Pozivamo sve građane Kaknja da dođu u Gradski spomen-park kako bismo zajedno ispratili naše 
sugrađane koji učestvuju u ovogodišnjem “Maršu mira”. 
Organizatori –  Općina  Kakanj   i  Savez   udruženja   boračkih  organizacija općine Kakanj, 
cjelokupnu  aktivnost  pripreme učešća građana Kaknja na Maršu mira povjerili su Planinarskom 
društvu „Bobovac“ Kakanj.  

Gradonačelnika Grada Knina u posjeti Kaknju  

“Marš mira” Kakanj-Srebrenica 

Grb Općine Kakanj  

S 

Prva noćna ulična utrka “Kakanj za 5”, već prijavljeno 
više od 110 učesnika, rok za online prijave 20. juli 
Prva noćna ulična utrka ‘Kakanj za 5’ koja će se 
održati 3. augusta u okviru Kulturno-sportske 
manifestacije ”Kakanjski dani 2018” privukla je veliku 
pažnju sportske javnosti. Do sada je prijavljeno više od 
110 učesnika, kako rekreativaca tako i profesionalnih 
sportista. Među njima su i neki od najboljih 
bosanskohercegovačkih atletičara poput aktuelne 
višestruke državne prvakinje i učesnice olimpijskih igara u Pekingu, Londonu i Riu Lucije Kimani, te 
nekoliko učesnika najzahtjevnijih “Ironman triatlona”. Također je prijavljen i veliki broj kakanjskih 
sportista. 
Podsjetimo, trka se odvija između dva kakanjska stadiona. Start utrke je na stadionu FK ‘Mladost’, 
a cilj na stadionu FK ‘Rudar’. 
Početak utrke je 19:00 sati. 
Previđen je i bogat nagradni fond za pobjednike, te za najmlađeg i najstarijeg učesnika. 
Svi zainteresirani se mogu prijaviti na utrku putem linka: : http://gbt-running.com/event/47 
Krajnji datum za online prijave je 20.7.2018. godine (petak). 

PRVA NOĆNA ULIČNA TRKA “KAKANJ ZA 5” 

ODRŽANA 20. SJEDNICA OPĆINSKOG VIJEĆA GRAČANICA 

20. sjednica Općinskog vijeća Gračanica održana je 
u četvrtak (21.06.) u Multimedijalnoj sali Općine. 
Nakon prijedloga o uvrštavanju  nove tačke dnevnog 
reda – „Odluka o usvajanju prijedloga 
srednjeročnog i godišnjeg plana potencijalnih 
projekata JPP-a“ , dnevni red je usvojen 
jednoglasno. 
Rad sjednice jezapočeo po sljedećem dnevnom redu: 
- Razmatranje i usvajanje Nacrta Odluke o 
izmjenama i dopunama Statuta općine Gračanica 
- Razmatranje i usvajanje prijedloga Odluke o 
izmjenama i dopunama Poslovnika Općinskog vijeća 
Gračanica 
- Razmatranje i usvajanje Odluke o obavljanju 
stručnog osposobljavanja nezaposlenih osoba visoke stručne spreme s područja općine 
Gračanica u organu Uprave i pravnim subjektima iz javnog i privatnog sektora  
- Razmatranje  i usvajanje Odluke o broju i visini stipendija učenicima srednjih škola i studentima 
za školsku 2018/2019 godinu 
 Odluka o svajanju prijedloga srednjeročnog i godišnjeg plana potencijalnih projekata JPP-a 
- Razmatranje i usvajanje Plana sanacije građevinskog zemljišta 
- Rješenje o privremenom imenovanju predsjednika i članova Upravnog odbora JZU „Dom 
zdravlja“ Gračanica  
Informacija o stanju putne infrastrukture na području općine Gračanica 
  
Nacrt Odluke o izmjenama i dopunama Statuta općine Gračanica je jednoglasno usvojen i 
stavljen na javnu raspravu u trajanju od 90 dana kako bi se došlo do najkvalitenijeg rješenja. 
 Poslovnik Općinskog vijeća Gračanica je nakon nekoliko usvojenih amandmana, u prečišćenom 
tekstu usvojen.  Usvajanjem ovog Poslovnika o radu OV otklonit će se brojne nepreciznosti i 
ograničenja u radu Vijeća. 
Prihvatanjem Odluke o obavljanju stručnog osposobljavanja nezaposlenih osoba visoke stručne 
spreme u organima Uprave i pravnim subjektima iz javnog i privatnog sektora otvoren je 
proces da svi oni koji su ove godine završili 
fakultete odrade tzv „volonterski staž“ i time ispune uslove da ravnopravno apliciraju na 
konkurse za zapošljavanje. 
Na ovoj junskoj sjednici, pristupilo se i usvajanju Odluke o broju i visini stipendija učenicima 
srednjih škola i studentima za narednu školsku godinu. Jednoglasno je podržan  Plan sanacije 
građevinskog zemljišta te  imenovan  novi Upravni odbor Doma zdravlja Gračanica. 
 Na dnevnom redu se našla i Informacija o stanju putne infrastrukture  na području općine i 
Odluka o prijedlogu srednjoročnog i godišnjeg plana potencijalnih projekata JPP koje su 

Grb Općine Gračanica 

Sa 20. sjednice Općinskog vijeća Gračanica 

U skladu sa Zaključkom sa Pete sjednice 
Predsjedništva Skupštine Saveza općina i 
gradova Federacije BiH, 25.07.2018. 
godine će biti održana Tematska 
sjednica Predsjedništva Skupštine 
Saveza općina i gradova Federacije 
Bosne i Hercegovine na temu pitanja 
migranata u Bosni i Hercegovini. Ova 
sjednica će se održati u Hadžićima, 
multimedijalna sala – Hoše comerc, 
Hadželi bb, sa početkom u 12.00 sati. 

 

Ovo će biti prilika da se razmotre pitanja vezana za aktuelnu problematiku izazvanu rastućim 
brojem migranata na području Bosne i Hercegovine, te da se kroz razmjenu informacija pokušaju 
iznaći moguća rješenja po pitanju aktivnosti na kontrolisanju i stavljanju pod nadzor migrantske 
krize u Bosni i Hercegovini.  

 

Na Tematsku sjednicu Predsjedništva su pozvani predstavnici svih jedinica lokalne samouprave iz 
Federacije Bosne i Hercegovine kao i relevantni predstavnici državnog i entitetskog nivoa vlasti u 
Bosni i Hercegovini.  

 

ČETVRTI POZIV ZA SUFINANSIRANJE INVESTICIONIH PROJEKATA WBIF-a  

Evropska komisija objavila je četvrti poziv za dostavu zahtjeva za grant sredstva radi 
sufinansiranja investicionih projekata putem lnvesticijskog okvira za Zapadni Balkan (WBIF), koji 
će biti zatvoren 30. novembra 2018. godine.  
 
 
 
Više informacija na: ( http://www.sogfbih.ba/index.php?lang=ba&sel=1&view=1655,3 ) 
 

NAJAVA TEMATSKE SJEDNICE PREDSJEDNIŠTVA SKUPŠTINE SAVEZA OPĆINA I 
GRADOVA FEDERACIJE BOSNE I HERCEGOVINE NA TEMU PITANJA MIGRANATA U 

BOSNI I HERCEGOVINI 



 

 

 

Pratite nas na: 

Poštovani čitaoci, 

putem ovog biltena pružamo Vam mogućnost da se informišete 
o aktivnostima Saveza, o bitnim dešavanjima u općinama i 
gradovima, aktivnostima naših partnera, institucija vlasti, kao i 
o razmjeni najboljih iskustava i praksi. 

Na ovaj način Vam, također pružamo informacije o održanim 
konferencijama, seminarima, radionicama, okruglim stolovima, 
javnim raspravama, o održanim sjednicama organa i tijela 
Saveza. 

Ukoliko želite da se prijavite za primanje ovog biltena možete 
to učiniti tako što ćete poslati e-mail na: dino@sogƟih.ba 

Molimo vas da informacije o našem biltenu proslijedite svim u 
vašoj i susjednim općinama i drugim zainteresiranim. 

Ukoliko želite da objavite neke od vaših novosti, iskoristite  
bilten Saveza, koji je brz i efikasan način komuniciranja. 

Sa zadovoljstvom očekujemo vaše komentare, sugestije i 
primjedbe. 

Musala 5/1 

71000 Sarajevo 
Telefon: ++387 33 216 502, 209 024, 209 120 

Fax: ++387 33 552 810, 216 502 

E-mail: dino@sogfbih.ba 

- 08. juli/srpanj - Dan Općine Tomislavgrad  
- 20. juli/srpanj - Dan Općine Stolac koji je određen povodom blagdana sv. Ilije, zaštinika grada  Stoca. 
- 20. juli/srpanj - Dan Općine Kiseljak.     
- 26. juli/srpanj - Dan Općine Domaljevac-Šamac.  
- 30. juli/srpanj - Dan Općine Glamoč.    

NAJAVA OBILJEŽAVANJA DANA OPĆINA I GRADOVA ZA 
MJESEC JULI/ SRPANJ 

Tomislavgrad Stolac  Kiseljak 

Domaljevac-Šamac Glamoč 


